
1-тарау. Жалпы ережелер
1. Осы «Сентрас Секьюритиз» АҚ-ның қолма-қол ақшасыз шетел валютасымен айырбастау операцияларын жүзеге асыру қағидалары (бұдан әрі – Қағидалар) Қазақстан Республикасының «Бағалы қағаздар нарығы туралы» Заңына, сондай-ақ Қазақстан Республикасының валюталық реттеу және валюталық бақылау, төлемдер және төлем жүйелері туралы заңнамаларына, Қазақстан Республикасы Ұлттық Банкінің 2014 жылғы 3 ақпандағы № 9 қаулысына және өзге де заңнамалық және нормативтік құқықтық актілерге сәйкес әзірленді. Қағидалармен реттелмеген бөлігінде тиісті лицензиясы бар брокер Қазақстан Республикасының банк заңнамасына сәйкес жекелеген банктік операцияларды жүзеге асырады.
«Сентрас Секьюритиз» АҚ клиенттердің шоттарын номиналды ұстаушы ретінде жүргізу құқығымен бағалы қағаздар нарығында брокерлік және дилерлік қызметтерді 2004 жылғы 22 қыркүйектегі № 0401200886 лицензия негізінде жүзеге асырады. Лицензия Қазақстан Республикасының Қаржы нарығы мен қаржы ұйымдарын реттеу және қадағалау агенттігімен берілген.
Бұдан бөлек, «Сентрас Секьюритиз» АҚ ерікті зейнетақы жарналарын тарту құқығынсыз инвестициялық портфельді басқару қызметін жүзеге асыруға арналған № 0403200223 лицензияға ие, ол 2014 жылғы 13 маусымда Қазақстан Республикасының Ұлттық Банкімен қайта рәсімделген.
2. Қағидалар «Сентрас Секьюритиз» АҚ-ның (бұдан әрі – Брокер немесе Компания) қолма-қол ақшасыз шетел валютасымен айырбастау операцияларын жүзеге асырудың жалпы тәртібі мен шарттарын белгілейді.
3. Қағидалармен реттелмеген бөлігінде Брокер, жекелеген банктік операцияларды жүзеге асыруға арналған лицензиясы болған жағдайда, Қазақстан Республикасының банк заңнамасына, сондай-ақ Қазақстан Республикасының валюталық реттеу және валюталық бақылау, төлемдер және төлем жүйелері туралы заңнамасына сәйкес жекелеген банктік операцияларды жүзеге асырады.
4. Брокер шетел валютасымен айырбастау операцияларын жүзеге асыруға арналған тиісті лицензияны (қолма-қол ақшасыз шетел валютасымен операциялар бөлігінде) алғаннан кейін, Қазақстан Республикасының валюталық реттеу және валюталық бақылау туралы заңнамасының мақсаттары үшін валюталық бақылау агентінің функцияларын орындайтын уәкілетті банк ретінде танылады.
5. Осы Қағидаларда мынадай терминдер, шартты белгілер және қысқартулар қолданылады:
5.1. брокерлік шарт – брокерлік қызметтер мен номиналды ұстау қызметтерін көрсету туралы шартқа қосылу жөніндегі өтініш;
5.2. брокер – «Сентрас Секьюритиз» акционерлік қоғамы;
5.3. клиент – Компаниямен брокерлік шарт жасасқан жеке немесе заңды тұлға;
5.4. шетел валютасы – шетел мемлекетінің валютасы, сондай-ақ халықаралық ақша немесе есеп айырысу бірліктері;
5.5. клиенттік тапсырма – осы Қағидалармен белгіленген нысан бойынша рәсімделетін, қолма-қол ақшасыз шетел валютасын сатып алу/сатуға арналған клиенттің тапсырмасы;
5.6. инвестициялық комитет – Брокердің коллегиалды органы, ол Брокердің өз активтеріне және (немесе) инвестициялық портфельді басқарушыға берілген активтерге қатысты инвестициялық шешімдер қабылдайды;
5.7. уәкілетті орган – Қазақстан Республикасының Қаржы нарығын реттеу және дамыту агенттігі;
5.8. айырбастау операциясы – Брокер жүзеге асыратын шетел валютасын сатып алу, сату (конвертациялау) немесе ұлттық валютаны шетел валютасына және шетел валютасын ұлттық валютаға айырбастау (конвертация) операциясы;
5.9. мүдделер қақтығысы – Брокер мен оның клиентінің мүдделері сәйкес келмейтін жағдай;
5.10. валюталық шарт – валюталық операцияларды жүзеге асыруға негіз болатын немесе (және) оларды орындауға арналған келісімдер, құрылтай құжаттары және басқа да құжаттар;
5.11. қор биржасы – «Қазақстан қор биржасы» АҚ;
5.12. трейдер – Брокердің Сауда операциялары департаментінің уәкілетті қызметкері, ол соның ішінде валюта нарығында сауда операцияларын жүзеге асырады;
5.13. Осы бапта көрсетілмеген өзге де ұғымдар мен шартты белгілер Қазақстан Республикасының заңнамасына сәйкес қолданылады және түсіндіріледі.

2-тарау. Қолма-қол ақшасыз шетел валютасымен мәмілелер жасасу тәртібі
1. Валюталық бақылау агентінің функцияларын орындайтын уәкілетті банк ретінде танылған Брокер шетел валютасын сатып алу немесе сату жөніндегі мәмілелерді (соның ішінде қор биржасының ішкі құжаттарына сәйкес валюталық своп операцияларына жататын мәмілелерді) тек қана қолма-қол ақшасыз түрде орындайды:
1.1. өзінің меншікті активтері есебінен;
1.2. өз клиенттерінің активтері есебінен және олардың тапсырмасы бойынша;
1.3. басқарудағы активтер есебінен (егер брокерлік және (немесе) дилерлік қызмет инвестициялық портфельді басқару қызметімен біріктірілсе).
2. Қор биржасында клирингтік ұйымның және (немесе) орталық контрагенттің қызметтерін пайдалану арқылы қолма-қол ақшасыз шетел валютасымен мәмілелер жасау шарттары мен тәртібі, сондай-ақ осындай мәмілелер бойынша міндеттемелердің орындалуын қамтамасыз ету тәртібі мен шарттары қор биржасының, клирингтік ұйымның және (немесе) орталық контрагенттің ішкі құжаттарымен айқындалады.

3-тарау. Клиентке қолма-қол ақшасыз шетел валютасын сатып алу/сату қызметін көрсету кезіндегі жұмыс тәртібі
1. Клиентке қолма-қол ақшасыз шетел валютасын сатып алу немесе сату қызметін көрсету Брокермен осы Қағидаларда, Қазақстан Республикасының заңнамасында, сондай-ақ клиенттік активтерге қатысты – брокерлік шартта, ал меншікті активтерге қатысты – Брокердің ішкі құжаттарында белгіленген тәртіппен жүзеге асырылады.
Брокерлік қызметтер көрсету және брокерлік шарт жасасу тәртібі «Сентрас Секьюритиз» АҚ-ның бағалы қағаздар нарығында брокерлік және дилерлік қызметті жүзеге асыру туралы Регламентінде көзделген.
2. Брокер өзіне және клиенттеріне тиесілі қолма-қол ақшасыз шетел валютасын есепке алу және сақтау үшін бөлек банктік шоттар ашады. Бұл шоттар Қазақстан Республикасының резиденті емес банктерде және (немесе) олардың филиалдарында, және (немесе) бағалы қағаздардың орталық депозитарийінде, және (немесе) шетелдік есеп айырысу ұйымдарында ашылады.
Бұл талап Брокер мен оның клиенттеріне тиесілі қолма-қол ақшасыз шетел валютасы қор биржасында есепке алынған және сақталған жағдайларға қолданылмайды.
3. Брокер қор биржасында қолма-қол ақшасыз шетел валютасын сатып алу немесе сату мәмілелерін мына тәсілдермен жүзеге асырады:
1)сатып алынатын қолма-қол ақшасыз шетел валютасы толық алдын ала төленген жағдайда немесе сатылатын валютаны алдын ала толық жеткізу шартымен;
2)сатып алынатын шетел валютасы ішінара алдын ала төленген жағдайда немесе сатылатын валютаны ішінара алдын ала жеткізу шартымен – бұл ретте мәміле қор биржасының (клирингтік ұйымның) ішкі құжаттарына сәйкес жасалады.
4. Брокер қолма-қол ақшасыз шетел валютасын сатып алу/сату мәмілелерін Клиенттің Брокер қабылдаған және орындауға алынған тапсырмалары негізінде жүзеге асырады.
Клиенттік тапсырма бекітілген нысан бойынша ресімделеді, клиентпен қол қойылады және «Сентрас Секьюритиз» АҚ-ның бағалы қағаздар нарығында брокерлік және дилерлік қызметті жүзеге асыру туралы Регламентінде белгіленген тәртіппен және мерзімдерде Брокердің есеп жүйесінде тіркеледі.
5. Клиенттік тапсырманы беру, қол қою, қабылдау, тіркеу/орындау, күшін жою тәртібі Регламентте белгіленген жалпы нормаларға сәйкес жүзеге асырылады.
Брокер клиенттік тапсырманы орындауға қабылдамайды:
Регламентте көзделген негіздер бойынша;
сондай-ақ брокерлік шартта, Брокердің ішкі құжаттарында немесе Қазақстан Республикасының заңнамасында көзделген өзге жағдайларда.
Брокер клиенттік тапсырманы орындауға қабылдамаған жағдайда, ол клиентке тапсырманың орындалмаған себебін көрсетіп, электрондық пошта немесе өзге де байланыс құралдары арқылы брокерлік шартта белгіленген тәртіппен және шарттарда хабарлама жібереді.
Клиенттік тапсырманы орындау кезінде мүдделер қақтығысы туындаған жағдайда, Брокер мәмілені клиенттің мүдделерінің өз мүдделерінен басымдығын сақтай отырып орындайды.
6. Брокер клиенттік тапсырманы орындау мақсатында қор биржасының сауда жүйесіне шетел валютасын сатып алу/сатуға арналған өтінімді енгізу арқылы орындайды.

7. Брокер қолма-қол ақшасыз шетел валютасымен мәмілелерді жүзеге асыру кезінде клиенттік тапсырманың барынша тиімді орындалуы үшін барлық мүмкін шараларды қабылдайды.
8. Брокер келесі жағдайларда жауапкершіліктен босатылады:
8.1. клиенттік тапсырмалардың орындалмауы, тиісінше орындалмауы немесе ішінара орындалмауы, егер:
8.2. тиісті нарықтарда осындай тапсырмалардың орындалуына кедергі келтіретін жағдайлар туындаса;
8.3. клиент осы Қағидаларда, Брокердің ішкі құжаттарында, қор биржасының ережелерінде және брокерлік шартта көзделген мәміле жасасу тәртібін, мерзімдерін және шарттарын сақтамаған болса;
8.4. мәміле жасау технологиялары қор биржасының құжаттарымен айқындалған жағдайларда;
8.5. клиенттің нарықтағы баға, валюта құны, өтімділік немесе контрагенттердің төлем қабілеттілігі өзгерісінен, сондай-ақ Брокердің бақылауында болмайтын өзге жағдайлардан келтірілген залалдары болса;
8.6. қор биржасының, орталық депозитарийдің, кастодианның, есеп айырысу немесе клирингтік ұйымдардың, контрагенттің немесе клиенттің банкі әрекеттерінің (немесе әрекетсіздігінің) салдарынан міндеттемелер орындалмаса;
8.7. байланыс құралдарының істен шығуы, жұмыстың тоқтатылуы немесе үзілуі секілді кез келген техникалық ақаулар болған жағдайда;
8.8. клиенттің өзі қабылдаған шешімдері салдарынан, оның ішінде Брокер берген ақпарат негізінде қабылданған шешімдер болса;
8.9. брокерлік шарт бойынша міндеттемелердің орындалмауы немесе тиісінше орындалмауы, егер ол форс-мажор жағдайларының туындауымен байланысты болса.

4-тарау. Қолма-қол ақшасыз шетел валютасымен айырбастау операцияларын жүзеге асыру тәртібі
1. Шетел валютасын сатып алу/сату мәмілесі қор биржасында трейдер шетел валютасын сатып алу/сатуға арналған өтінімді биржаның сауда жүйесіне енгізу арқылы жасалады.
2. Қолма-қол ақшасыз шетел валютасын сатып алу жүзеге асырылатын валюталық шарт ретінде Клиенттің шетел валютасын сатып алу жөніндегі клиенттік тапсырмасы танылады.
3. Клиенттік тапсырманы ресімдеу кезінде клиенттер қолма-қол ақшасыз шетел валютасын сатып алу/сату мақсатын көрсетеді, сондай-ақ заңнама талап еткен жағдайда осы тапсырмаға валютаны сатып алу негіздемесін растайтын құжаттарды қоса тіркейді.
Құжаттарда көрсетіледі: егер сатып алынған шетел валютасы белгіленген мерзімде көзделген мақсаттар үшін пайдаланылмаса, Брокер оны сол мерзім ішінде ұлттық валютаға сату жөнінде міндеттеме алады.

Мұндай клиенттік тапсырманы орындау кезінде Брокер тапсырмада көрсетілген сатып алу мақсаты мен шетел валютасының сомасын валюталық шартпен салыстырады, сондай-ақ сол шарт бойынша бұрын жүзеге асырылған қолма-қол ақшасыз шетел валютасын сатып алу туралы басқа уәкілетті банктердің мәліметтерімен (бар болса) салыстырады.
Ұлттық валюта есебінен қолма-қол ақшасыз шетел валютасын сатып алу бойынша жалпы сома валюталық шарттың сомасынан аспауға тиіс. Бұл сома клиенттік тапсырмалар немесе өзге уәкілетті банктердің ақпараттары негізінде есептеледі.
4. Осы Қағидаларға сәйкес сатып алынған қолма-қол ақшасыз шетел валютасын клиент шетел валютасындағы міндеттемелерді орындау мақсатында немесе қаржы құралдарын сатып алу жөніндегі басқа клиенттік тапсырма шеңберінде пайдалануға құқылы. Бұл үшін клиент Брокерге осы Қағидаларға сәйкес ресімделген қосымша өтінім ұсынады.
Мұндай жағдайда барлық клиенттік тапсырмалар бойынша валюталық міндеттемелердің жалпы сомасы бір клиенттік тапсырма шеңберінде сатып алынған валютаның сомасынан аспауға тиіс.
5. Брокер клиенттің ұлттық валюта есебінен шетел валютасын сатып алу жөніндегі өтінімін төмендегі жағдайларда орындаудан бас тартады:
• өтінім осы Қағидаларға сәйкес ресімделмеген болса;
• бір валюталық шарт шеңберінде клиенттің өтінімдері мен (немесе) басқа уәкілетті банктердің ақпараты негізінде есептелген шетел валютасын сатып алу сомасы шарттағы және төлем құжаттарындағы сомадан асып кетсе;
• бір жұмыс күні ішінде клиенттің валюталық міндеттемелермен байланысты емес мақсаттар үшін шетел валютасын сатып алу сомасы заңнамада белгіленген шектен асып кетсе.
6. Жоғарыда көрсетілген шектеулер Қазақстан Республикасының заңнамасында көзделген тұлғаларға (клиенттерге) қолданылады.

5-тарау. Қолма-қол ақшасыз шетел валютасымен айырбастау операцияларын ұйымдастыру және есепке алу
1. Қолма-қол ақшасыз шетел валютасымен айырбастау операцияларын жүзеге асыру үшін Брокер қор биржасы жүйесінде ағымдағы шоттар ашады. Бұл шоттар — қолма-қол ақшасыз айырбастау операцияларын жүргізуге құқығы бар ұйымдарға арналған шоттар болып табылады.
Қор биржасында Брокер ашқан ағымдағы шоттар бойынша операциялар тек қолма-қол ақшасыз нысанда жүзеге асырылады.
Қор биржасы Брокердің ағымдағы шоттарындағы қаражатты өз мүддесіне немесе үшінші тұлғалардың мүддесіне пайдалануға құқылы емес.
2. Қор биржасындағы Брокердің ағымдағы шоттары «Қазақстан қор биржасы» АҚ-ның банктік операцияларды жүргізу қағидаларына сәйкес мынадай түрлерге бөлінеді:

• жалпы шот – Қазақстан Республикасының заңнамасында және қор биржасының ішкі құжаттарында рұқсат етілген жағдайда бір ғана жалпы шот ашылады;
• меншікті қаражатты есепке алу шоты (меншікті шоттар) – бір валютада және (немесе) бір биржалық нарықтағы қаржы құралдары бойынша есеп айырысуға және қамтамасыз етуге арналған бір ғана ағымдағы шоттан аспайды;
• клиенттік қаражатты есепке алу шоты (клиенттік шоттар) – саны шектелмеген, бір немесе бірнеше агрегирленген және (немесе) сегрегирленген шоттар, әртүрлі валюталарда және әртүрлі биржалық нарықтардағы мәмілелер бойынша есеп айырысу мен қамтамасыз ету үшін ашылады.
Клиенттік шоттар өз кезегінде:
– агрегирленген (бірнеше немесе барлық клиенттердің ақшасын есепке алу үшін);
– сегрегирленген (бір ғана клиенттің ақшасын есепке алу үшін) болып бөлінеді.
3. Брокер шетел валютасын сату және (немесе) сатып алынатын шетел валютасы үшін төлем ретінде теңге қаражатын қор биржасының корреспонденттік шоттарына қор биржасының ішкі ережелерінде белгіленген мерзімдерде аударуды қамтамасыз етеді.
4. Брокер операцияларды есепке алу деректерін сенімді және өзекті (есеп деректерін өзгертуге негіз туындаған күні) түрде жүргізуді қамтамасыз етеді. Бұл үшін ол валюталық шарттарды есепке алу бойынша электрондық журналды жүргізеді.
5. Брокер халықаралық (шетелдік) бағалы қағаздар нарығында шетел валютасын сатып алу немесе сату мәмілелерін (оның ішінде валюталық своп операцияларын және спот мәмілелерін) жасасуға құқылы, егер мәмілелер бойынша есеп айырысулар Қазақстан Республикасының резиденті емес банктер және (немесе) олардың филиалдары, және (немесе) шетелдік есеп айырысу ұйымдары арқылы жүзеге асырылса.

6-тарау. Брокер мен клиенттердің құқықтары, міндеттері және олардың жауапкершілігі
1. Брокердің міндеттері:
1.клиенттің тапсырмасы бойынша қолма-қол ақшасыз шетел валютасын сатып алу/сату мәмілелерін қор биржасында брокерлік шарттың талаптарына және Қазақстан Республикасының қолданыстағы заңнамасына сәйкес жүзеге асыру;
2.сот және өзге де мемлекеттік органдардан немесе уәкілетті тұлғалардан хабарлама алынған жағдайда клиенттік тапсырмаларды орындауды тоқтата тұру немесе орындамау;
3.шетел валютасымен мәмілелер жасасуға кедергі келтіретін барлық мән-жайлар туралы клиентті уақтылы хабардар ету;
4.брокерлік шартта белгіленген тәртіппен клиентке клиенттік тапсырманың орындалуы/орындалмауы туралы есептерді ұсыну;
5.валюталық шарттардың журналын жүргізу;
6.Қазақстан Республикасының заңнамасымен белгіленген өзге де міндеттерді орындау.
2. Брокердің құқықтары:

1.өз тарифтеріне сәйкес сыйақы алу;
2.клиент брокерлік шартта көзделген міндеттемелерін орындамаған жағдайда брокерлік шарт бойынша қызмет көрсетуді тоқтата тұру;
3.шетел валютасымен операцияларды жүргізу кезінде клиенттен қажетті қосымша ақпаратты талап ету;
4.брокерлік шартқа сәйкес клиенттің есебінен сыйақы сомасын, шығыстарды, айыппұлды және төлеуге жататын өзге де сомаларды акцептсіз тәртіпте есептен шығару;
5.Қазақстан Республикасының заңнамасымен көзделген өзге де құқықтарды іске асыру.
3. Клиенттің міндеттері:
1.шетел валютасымен мәмілелер жасауға байланысты Брокердің шығындарын және сыйақыны брокерлік шартта және оған қосымша келісімдерде белгіленген тәртіппен және шарттарда төлеу;
2.мәміле жасау үшін қажетті валютада ақша қаражатының жеткілікті болуын қамтамасыз ету, бұл ретте барлық салықтар мен төлемдерді, Брокердің және қызмет көрсетуші үшінші тұлғалардың комиссияларын қоса есептегенде, ешқандай ұсталымсыз төлем жасау;
3.өз анкеталық деректерінің өзгергені туралы Брокерді үш жұмыс күнінен кешіктірмей жазбаша түрде хабардар ету, соның ішінде Брокер белгілеген нысандағы бұйрықтарды ұсыну (егер бұл ішкі құжаттармен талап етілсе);
4.Брокерге шетел валютасымен мәміле жасау үшін қажетті барлық құжаттарды уақтылы ұсыну;
5.Брокерге оның шығындарын, міндеттемелерін немесе қандай да бір себептермен келтірілген залалдарын өтеу, соның ішінде клиентке көрсетілген кез келген қызметке немесе брокерлік шарт бойынша рұқсат етілген іс-әрекетке тікелей немесе жанама қатысты есептелген салықтарды өтеу, егер бұл залалдар Брокердің немесе оның қызметкерлерінің салғырттығы немесе әдейі әрекетсіздігі салдарынан туындамаса;
6.Қазақстан Республикасының заңнамасында көзделген өзге де міндеттерді орындау.
4. Клиенттің құқықтары:
1.брокерлік шартта көзделген міндеттемелердің орындалуын Брокерден талап ету;
2.өз жеке шотының жағдайы туралы Брокерден ақпарат алу;
3.Қазақстан Республикасының заңнамасымен көзделген өзге де құқықтарды іске асыру.
5. Тараптар Қазақстан Республикасының заңнамасында және брокерлік шартта көзделген жауапкершілікті көтереді.
6. Клиенттік тапсырма Брокер орындағаннан кейін күшін жоя алмайды, және клиент Брокерге комиссиялық сыйақыны, сондай-ақ үшінші тұлғалардың комиссияларын төлеу жөніндегі міндеттемесін сақтайды. Бұдан бөлек, клиент клиенттік тапсырманың орындалуы нәтижесінде туындаған Брокердің шығындарын өтеуге міндетті.
7. Брокер клиент алдындағы жауапкершіліктен Қазақстан Республикасының заңнамасында және брокерлік шартта көзделген жағдайларда босатылады.

7-тарау. Қызметтерге арналған тарифтердің шекті мөлшерлері
1. Брокер көрсетілетін қызметтерге, соның ішінде қолма-қол ақшасыз шетел валютасымен операциялар жүргізу бойынша қызметтерге тарифтер белгілейді және оларды «Сентрас Секьюритиз» АҚ-ның қаржылық қызметтер көрсетуге арналған сыйақыны есептеу және есепке алу қағидаларында көрсетеді.
2. Брокер клиенттерден алынатын қызмет көрсету тарифтерін өз интернет-ресурсында орналастырады.
Интернет-ресурста тарифтерді ашып көрсету туралы бұл талап клиентке жеке (дара) тарифтер белгіленген жағдайларға қолданылмайды.

8-тарау. Қолма-қол ақшасыз шетел валютасымен айырбастау операциялары бойынша есептілік
1. Валюталық бақылау агентінің функцияларын орындайтын уәкілетті банк ретінде танылған Брокер жүргізілген валюталық операциялар туралы есептерді Қазақстан Республикасы Ұлттық Банкінің 2019 жылғы 10 сәуірдегі № 64 қаулысымен бекітілген «Қазақстан Республикасындағы валюталық операцияларды мониторингтеу қағидаларына» және өзге де заңнамалық актілерге сәйкес ұсынады.

9-тарау. Қорытынды ережелер
1. Қолма-қол ақшасыз шетел валютасымен айырбастау операцияларын жүзеге асыру процесіне қатысатын Компанияның құрылымдық бөлімшелерінің қызметкерлері Қағидалар талаптарының уақтылы және дұрыс орындалуы үшін жауапты болады.

